
ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
«Որպես նվիրաբերություն գույք ընդունելու և ամրացնելու մասին» Կառավարության որոշման նախագծի ընդունումը պայմանավորված է Ազգային անվտանգության ծառայության բնականոն գործունեությունն ապահովելու անհրաժեշտությամբ: 
Առաջարկվող կարգավորման բնույթը   
Մասնավորապես, նախագծով նախատեսվում է որպես նվիրաբերություն Հայաստանի Հանրապետությանը` ընդունել Ամերիկայի Միացյալ Նահանգների էներգետիկայի դեպարտամենտի Միջուկային մաքսանենգության հայտնաբերման և կանխարգելման գրասենյակի կողմից Զանգվածային ոչնչացման զենքի տարածման կանխարգելման ծրագրի շրջանակներում տրամադրված մի շարք տեխնիկական միջոցներ և սարքավորումներ՝ դրանք ամրացնելով Ազգային անվտանգության ծառայությանը, որոնք անհրաժեշտ են ծառայության գործառույթների իրականացման համար: 
Նախագծով նախատեսված գույքի շահագործման և սպասարկման հետ կապված ծախսերը կիրականցվեն Ազգային անվտանգության ծառայությանը պետական բյուջեով հատկացված ընդհանուր միջոցների հաշվին։ Նախագծի ընդունումից հետո պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջանա:
Ակնկալվող արդյունքը
Նախագծի ընդունման արդյունքում նախագծով նախատեսված գույքը կամրացվի Ազգային անվտանգության ծառայությանը` սահմանապահ զորքերի կողմից իրենց առջև դրված խնդիրների առավել արդյունավետ լուծման նպատակով: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Ազգային ժողովի 2021 թվականի օգոստոսի 26-ի                     N ԱԺՈ-002-Ն որոշմամբ հաստատված Հայաստանի Հանրապետության կառավարության                (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» կետից:
Ազգային անվտանգության ծառայություն
 
